
				এই পাতাটির মুদ্রণ সংশোধন করা প্রয়োজন। 
বিরাধ [
দেখিতে পাইয়া, রাক্ষস সীতাকে লইয়া প্রস্থান করে। রামলক্ষ্মণ যুদ্ধার্থ প্রস্তুত হইলে, রাক্ষস তাহদিগকে যুদ্ধে পরাস্ত করিয়া উভয়কে লইয়া গমন করে। পরে রাম ইহার দক্ষিণ এবং লক্ষ্মণ বাম হস্ত ভগ্ন করিয়া অন্তান্ত অবয়ব ভগ্ন করেন। অতঃপর রাম ইহার কণ্ঠদেশ পাদ দ্বারা নিপীড়ন করিয়া, ইহাকে গর্ভ মধ্যে নিক্ষিপ্ত করেন। (রামা)
বিশাখ দত্ত—মদ্রারাক্ষসের প্রণেতা।
ইনি মহারাজ পৃথুর পুত্র ছিলেন। ইনি সংস্কৃত ভাষায় মদ্রারাক্ষস নামে নাটক রচনা করিয়া বিখ্যাত ङ्ङ्ग्रेञ्चोटझन ।
বিশ্ৰবা—মুনিবিশেষ। ইনি ব্রহ্মা
তনয় পুলস্ত্যের ঔরসে এবং রাজর্যি তৃণবিন্দের দুহিতা হবিভূর গর্ভে জন্মগ্রহণ করেন। তপঃরত হইয়৷ ইনি বিশেষ উন্নতি লাভ করিয়া ছিলেন। ইলবিলার সহিত ইহার পরিণয় হয়। র্তাহার গর্ভে ইহঁার বিখ্যাত পুত্র কুবের জন্ম গ্রহণ করেন ।
সুমালী রাক্ষস স্বীয় কন্যা কৈকসীকে বিশ্রবার নিকট গমন করিয়া ঐশৰ্য্যশালী পুত্ৰ কামনা করিতে আদেশ করে। কৈকসী পিতৃ
আজ্ঞায় ইহার নিকট উপস্থিত
[ ذه: ذ
বিশ্বামিত্র
হইয়া ইহার ভাৰ্য্যা হইল। অতঃপর : তাহার গর্ভে ইহার রাবণ, কুস্তকর্ণ, বিভীষণ নামে পুত্র এবং শূর্পণখা নামে কন্যার জন্ম হয়। রাকার গর্ভে ইহার খয় নামে অন্ত রাক্ষস পুত্র জন্ম গ্রহণ করে। (রামা)
বিশ্বকৰ্ম্ম—দেবশিল্পী। ইনি প্রভাস
নামক বায়ু এবং তৎপত্নী যোগসিদ্ধার পুত্র। ইহার কন্যা সংজ্ঞার সহিত সুৰ্য্যের বিবাহ হয়। ইনি বৃত্ৰাসুর বধার্থ দধীচির অস্থিতে বজাস্ত্ৰ নিৰ্ম্মাণ করেন। (মহ) বিশ্বামিত্ৰ—ব্রহ্মর্যিবিশেষ। ইহার পিতা গাধিরাজ । ইনি প্রথমে একজন প্রবল প্রতাপান্নিত নরপতি ছিলেন। ইহঁার অতুল ঐশর্ষ্য, শতাধিক পুত্র, এবং অসংখ্য সেনা ছিল । একদা বিশ্বামিত্ৰ * অক্ষৌহিণী পরিমাণ সেনা সহ ভ্রমণ করিতে । করিতে মহর্ষি বশিষ্ঠের আশ্রমে উপস্থিত হইলেন। ঋষিবর ইহঁাকে সৈন্তাসহ অবস্থান করিতে অনুরোধ করিয়া, হোমধেনু শবলার সাহায্যে পরিতোষ পূৰ্ব্বক ভোজনে তৃপ্ত করিলেন। রাজ কামধেনুর গুণ অবলোকনে, তাহাকে প্রাপ্ত হইতে অভিলাষ করিলেন। মুনিবর শবলাকে প্রদান করিতে অস্বীকৃত হইলেন। শবলা লইয়া ক্রমে দুইজনে বিবাদ উপস্থিত হইল। সৈন্তের

